
<<ՍՊԱՌՈՂԱԿԱՆ ԿՈՈՊԵՐԱՑԻԱՅԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
ՀՈԴՎԱԾ 1. <<Սպառողական կոոպերացիայի մասին>> Հայաստանի Հանրապետության 1993 թվականի դեկտեմբերի 30-ի ՀՕ-91 օրենքի (այսուհետ` օրենք) նախաբանում <<ընկերությունների և դրանց միությունների ստեղծման և>> բառերը փոխարինել <<կոոպերացիայի ձևավորման (ստեղծման)>> բառերով: 

ՀՈԴՎԱԾ 2. Օրենքի 1-ին, 2-րդ, 3-րդ, 4-րդ և 5-րդ հոդվածները շարադրել նոր խմբագրությամբ.
<<ՀՈԴՎԱԾ 1. ՍՊԱՌՈՂԱԿԱՆ ԿՈՈՊԵՐԱՏԻՎԸ
 1. Հայաստանի Հանրապետությունում սպառողական կոոպերատիվը 5-ից ոչ պակաս անդամների (մասնակիցների) կարիքներն ապրանքներով և ծառայություններով բավարարելու, նրանց շահերը ներկայացնելու և դրանք պաշտպանելու նպատակով կամավոր հիմունքներով ձևավորված շահույթ ստանալու նպատակ չհետապնդող իրա​վաբանական անձ է:

2. Սպառողական կոոպերատիվի գործունեությունը կարգավորում է Հայաստանի Հանրապետության քաղաքացիական օրենսգրքով, սույն օրենքով և իրավական այլ ակտերով:

3. Սպառողական կոոպերատիվն իր նպատակներից ելնելով կարող է իրականացնել արտադրական, իրացման, մատակարարման և Հայաստանի Հանրապետության օրենսդրությամբ չարգելված այլ գործունեություն:

 ՀՈԴՎԱԾ 2. ՍՊԱՌՈՂԱԿԱՆ ԿՈՈՊԵՐԱՏԻՎԻ ՄԱՍՆԱԿԻՑՆԵՐԸ 
Սպառողական կոոպե​րա​տիվի մասնակիցներ (անդամներ) կա​րող են լինել քաղաքացիները և իրավա​բա​նական անձինք:
ՀՈԴՎԱԾ 3. ՍՊԱՌՈՂԱԿԱՆ ԿՈՈՊԵՐԱՏԻՎՆԵՐԻ ՄԻՈՒԹՅՈՒՆԸ
1. Սպառողական կոոպերատիվների միությունը (այսուհետև` միություն) իրավաբանական անձանց գույքային և/կամ այլ մասնակցությամբ կազմավորված սպա​ռողական կոոպերացիա է: Միությունն իրա​վաբանական անձ է, որի գործու​նեությունը կարգավորվում է Հայաստանի Հանրապետության քաղաքացիական օրենս​​գրքով իրավաբանական անձանց միությունների համար սահմանված դրույթ​​ներով` սույն օրենքով նախա​տեսված առանձնահատկություններով:

2. Միության մասնակիցն իրավունք ունի դուրս գալու միության կազմից` միության կանոնադրությամբ սահմանված կարգով դրամական կամ նյութական այլ արտահայտությամբ ստանալով միությանը պատկանող գույքի իր բաժինը:

3. Միության կառավարման բար​ձրա​գույն մարմինն իր մասնակիցների ներկայացուցիչների ընդհանուր ժողովն է, որը  որոշում է միության անդամների փայավճարի չափը (եթե միությանը մաս​նակցելը պայմանավորված է փայա​վճարով), ընտրում է միության ղեկավար և վերա​հսկիչ մարմիններ, լսում նրանց հաշ​վետվությունները, սահմանում այդ մար​մինների պահպանման ծախսերը, որոշում դուստր ընկերություններ հիմնադրելու, վերա​​​​կազմակերպելու, լուծարելու հար​ցերը, ինչպես նաև սույն օրենքով և միու​թյան կանոնադրությամբ իրեն վերա​պահ​ված իրավասության սահմաններում լու​ծում է այլ հարցեր:
4. Ներկայացուցիչների ընդհանուր ժողովում միության մասնակիցները, անկախ փայավճարի չափից, առաջադրում են հավասար թվով ներկայացուցիչներ:

5. Ներկայացուցիչների ընդհանուր ժողովի որոշումը համարվում է ընդունված, եթե դրա օգտին քվեարկել են միության կազմի մեջ մտած բոլոր մասնակիցների ներկայացուցիչների 50 տոկոսից ավելին:

6. Միության գործունեությունը դադարում է ներկայացուցիչների ընդհանուր ժողովի որոշմամբ` գաղտնի քվեարկությամբ, եթե դրա օգտին քվեարկել է միության կազմի մեջ մտած բոլոր մասնակիցների ներկայացուցիչների ընդհանուր թվի ոչ պակաս, քան երկու երրորդը:

7. Միության գործադիր մարմինը վարչությունն է, իսկ վերահսկիչ մարմինը` վերստուգիչ հանձնաժողովը: Միության վարչության և վերստուգիչ հանձնաժողովի գործունեությունը կարգավորվում է միության կանոնադրությամբ:

8. Միության գործունեության դադարման դեպքում հարկերը վճարելուց, պարտադիր մյուս վճարումներն իրականացնելուց, պարտատերերի հանդեպ պարտավորությունները կատարելուց հետո մնացած գույքի բաշխման կամ հետագա օգտագործման կարգը որոշվում է միության կանոնադրությամբ:

ՀՈԴՎԱԾ 4. ՍՊԱՌՈՂԱԿԱՆ կոոպերաՏԻՎՆԵՐԻ ԵՎ ՍՊԱՌՈՂԱԿԱՆ ԿՈՈՊԵՐԱՏԻՎՆԵՐԻ ՄԻՈՒԹՅԱՆ ՈՒ ՊԵՏԱԿԱՆ կառավարման ԵՎ տեղական ինքնակառավարման ՄԱՐՄԻՆՆԵՐԻ ՓՈԽՀԱՐԱԲԵՐՈՒԹՅՈՒՆՆԵՐԸ
 1. Հայաստանի Հանրապետությունը ճանաչում է սպառողական կոոպերատիվի և դրանց միությունների իրավունքները և պաշտպանում նրանց օրինական շահերը: Պետությունն աջակցում է սպառողական կոոպերատիվների զարգացմանը և տնտեսական ինքնուրույնության ամրապնդմանը:

2. Սպառողական կոոպերատիվն իր գործունեության մեջ անկախ է պետական կառավարման և տեղական ինքնակառավարման մարմիններից, հասարակական, քաղաքական և այլ կազմակերպություններից:

3. Արգելվում է սպառողական կոոպերատիվի գործունեությանը պետական կառավարման և տեղական ինքնակառավարման մարմինների միջամտությունը` բացառությամբ Հայաստանի Հանրապետության օրենսդրությամբ սահմանված դեպքերի:

4. Պետական կառավարման և տեղական ինքնակառավարման մարմինների անօրինական միջամտության հետևանքով սպառողական կոոպերատիվին հասցված նյութական վնասը ենթակա է փոխհատուցման` Հայաստանի Հանրապետության օրենսդրությամբ սահմանված կարգով:

5. Պետական կառավարման և տեղական ինքնակառավարման մարմինները սպառողական կոոպերատիվի պարտավորությունների համար պատասխանատվություն չեն կրում, իսկ վերջիններս պատասխանատվություն չեն կրում այդ մարմինների պարտավորությունների համար:

ՀՈԴՎԱԾ 5. ՍՊԱՌՈՂԱԿԱՆ ԿՈՈՊԵՐԱՏԻՎԻ ՊԵՏԱԿԱՆ ԳՐԱՆՑՈՒՄԸ

Սպառողական կոոպերատիվը համարվում է ստեղծված և կարող է գործել որպես իրավաբանական անձ Հայաստանի Հանրապետության օրենսդրությամբ սահմանված կարգով` պետական գրանցման օրվանից:>>



ՀՈԴՎԱԾ 3. Օրենքի 6-րդ, 7-րդ, 8-րդ, 9-րդ և 10-րդ հոդվածներն ուժը կորցրած ճանաչել:



ՀՈԴՎԱԾ 4. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ԱՄՓՈՓԱԹԵՐԹ
<<ՍՊԱՌՈՂԱԿԱՆ ԿՈՈՊԵՐԱՑԻԱՅԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԱԶԳԱՅԻՆ ԺՈՂՈՎՈՎՈՒՄ ԱՌԱՋԻՆ ԸՆԹԵՐՑՄԱՄԲ ԸՆԴՈՒՆՎԱԾ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը,

գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացու-թյուն
	Կատարված

փոփոխությունները

	Հայաստանի Հանրապետության Ազգային Ժողովի պատգամավորներ`

Խ.ՀարությունյանԱ.Մինասյան, Ա.Նռանյան, Մ.Ստեփանյան, Բ.Սարգսյան, Վ.Բոստանջյան, Լ.Գալստյան, Ն.Զոհրաբյան, Ի.Խաչատրյան, Գ.Բաղդասարյան

Լ.Ալավերդյան,

18.11.2011թ. N 02/10.3/18748-11

ՀՀ կառավարություն

	1. Օրենքի նախաբանում <<սպառողական ընկերությունների և դրանց միությունների ստեղծման>> բառերը փոխարնել <<սպառողական կոոպերացիայի ձևավորման (ստեղծման)>> բառերով:

2. Օրենքի 1-ին հոդվածի 1-ին մասից հանել <<փայատերերի կամավոր միավորում է`>> բառերը, իսկ վերջում ավելացնել <<ձևավորված կամավոր միավորում է>> բառերը: 

3. Օրենքի 1-ին հոդվածի 2-րդ մասը շարադրել հետևյալ բովանդակությամբ. <<2. Սպառողական կոոպերացիան որպես իրավաբանանական անձ կարող է ստեղծվել և գործել Հայաստանի Հանրապետության քաղաքացիական օրենսգրքով նախատեսված իրավաբանական անձի (այդ թվում` տնտեսական ընկերության, տնտեսական ընկերակցության, կոոպերատիվի, իրավաբանական անձանց միության և այլն) կազմակերպաիրավական տեսակով:

    Գյուղատնտեսական արտադրությամբ զբաղվելու համար առանց իրավաբանական անձ կազմավորելու դեպքում սպառողական կոոպերացիան կարող է ձևավորվել և գործել Հայաստանի Հանրապետության քաղաքացիական օրենսգրքով սահմանված համատեղ գործունեության պայմանագրի հիման վրա:>>

4. Օրենքի 1-ին հոդվածի 3-րդ մասը ուժը կորցրած ճանաչել:

5. Օրենքի 1-ին հոդվածի 4-րդ մասը շարադրել հետյալ բովանադակությամբ <<Սպառողական կոոպերացիայի գործունեությունը կարգավորվում է քաղաքացիական օրենսգրքով, սույն օրենքով, Հայաստանի Հանրապետության օրենսդրության այլ ակտերով, ինչպես նաև իրավաբանական անձ կազմավորելու դեպքում` սպառողական կոոպերացիայի ներքին իրավական ակտերով, առանց իրավաբանական անձ կազմավորելու դեպքում` համատեղ գործունեության պայմանագրով:>>

6. Օրենքի 1-ին հոդվածի 5-րդ մասում <<ընկերություններն ու դրանց միություններն իրենց կանոնադրական>> բառերը փոխարինել <<կոոպերացիաները իրենց>> բառերով:

7. Օրենքի 2-րդ հոդվածը շարադրել նոր խմբագրությամբ. <<Սպառողական կոոպերացիայի մասնակիցներ (անդամներ) կարող են լինել իրավաբանական և ֆիզիկական անձինք, Հայաստանի Հանրապետությունը և համայնքները, եթե Հայաստանի Հանրապետության օրենսդրությամբ այլ բան սահմանված չէ:>>

8. Օրենքի 3-րդ հոդվածը շարադրել նոր խմբագրությամբ.

 <<1.Սպառողական կոոպերացիաների միությունը (այսուհետև` միություն) իրավաբանական անձանց և/կամ անհատ ձեռնարկատեր գրանցված ֆիզիակական անձանց գույքային և/կամ այլ մասնակցությամբ կազմավորված սպառողական կոոպերացիա է: Միությունն իրավաբանական անձ է, որի գործունեությունը կարգավորվում է Հայաստանի Հանրապետության քաղաքացիական օրենսգրքով իրավաբանական անձանց միությյունների համար սահմանված դրույթներով` սույն օրենքով նախատեսված առանձնահատկություններով:

2. Միության մասնակիցն իրավունք ունի դուրս գալու միության կազմից` միության կանոնադրությամբ սահմանված կարգով դրամական կամ այլ նյութական արտահայտությամբ ստանալով միությանը պատկանող գույքի իր բաժինը:

5. Միության կառավարման բարձրագույն մարմինը իր մասնակիցների ներկայացուցիչների ընդհանուր ժողովն է, որը հաստատում է միության կանոնադրությունը, որոշում միության անդամների փայավճարի չափը (եթե միությանը մասնակցելը պայմանավորված է փայավճարով), ընտրում է միության ղեկավար և վերահսկիչ մարմիններ, լսում նրանց հաշվետվությունները, սահմանում այդ մարմինների պահպանման ծախսերը, որոշում դուստր ընկերություններ հիմնադրելու, վերակազմակերպելու, լուծարելու հարցերը, ինչպես նաև, սույն օրենքով և միության կանոնադրությամբ իրեն վերապահված իրավասության սահմաններում, լուծում է այլ հարցեր:

6. Ներկայացուցիչների ընդհանուր ժողովում միության մասնակիցները, անկախ փայավճարի չափից, առաջադրում են հավասար թվով ներկայացուցիչներ:

7. Ներկայացուցիչների ընդհանուր ժողովի որոշումը համարվում է ընդունված, եթե դրա օգտին քվեարկել են միության կազմի մեջ մտած բոլոր մասնակիցների ներկայացուցիչների 50 տոկոսից ավելին:

Միության գործունեությունը դադարում է ներկայացուցիչների ընդհանուր ժողովի որոշմամբ` գաղտնի քվեարկությամբ, եթե դրա օգտին քվեարկել է միության կազմի մեջ մտած բոլոր մասնակիցների ներկայացուցիչների ընդհանուր թվի ոչ պակաս, քան երկու երրորդը:

8. Միության գործադիր մարմինը վարչությունն է, իսկ վերահսկիչ մարմինը` վերստուգիչ հանձնաժողովը: Միության վարչության և վերստուգիչ հանձնաժողովի գործունեությունը կարգավորվում է միության կանոնադրությամբ:

9. Միության գործունեության դադարման դեպքում հարկերը վճարելուց, պարտադիր մյուս վճարումներն իրականացնելուց, պարտատերերի հանդեպ պարտավորությունները կատարելուց հետո մնացած գույքի բաշխման կամ հետագա օգտագործման կարգը որոշվում է միության կանոնադրությամբ:

9. Օրենքի 4-րդ հոդվածը շարադրել նոր խմբագրությամբ.

<<1. Հայաստանի Հանրապետությունը ճանաչում է սպառողական կոոպեարցիայի և դրանց միությունների իրավունքները և պաշտպանում նրանց օրինական շահերը: Պետությունն աջակցում է սպառողական կոոպերացիայի զարգացմանը և տնտեսական ինքնուրույնության ամրապնդմանը:

2. Սպառողական կոոպեարացիան իր գործունեության մեջ անկախ է պետական կառավարման և տեղական ինքնակառավարման մարմիններից, հասարակական, քաղաքական և այլ կազմակերպություններից:

Արգելվում է սպառողական կոոպեարցիայի  գործունեությանը պետական կառավարման և տեղական ինքնակառավարման մարմինների միջամտությունը` բացառությամբ Հայաստանի Հանրապետության օրենսդրությամբ սահմանված դեպքերի:

Պետական կառավարման և տեղական ինքնակառավարմանմարմինների անօրինական միջամտության հետևանքով սպառողական կոոպեարացիային հասցված նյութական վնասը ենթակա է փոխհատուցման` Հայաստանի Հանրապետության օրենսդրությամբ սահմանված կարգով:

3. Պետական կառավարման և տեղական ինքնակառավարման  մարմինները սպառողական ընկերությունների, միությունների պարտավորությունների համար պատասխանատվություն չեն կրում, իսկ վերջիններս պատասխանատվություն չեն կրում այդ մարմինների պարտավորությունների համար:>>

10. Օրենքի 5-րդ հոդվածը շարադրել նոր խմբագրությամբ.

<<1. Սպառողական կոոպերացիան համարվում է ստեղծված  և կարող է գործել որպես իրավաբանական անձ Հայաստանի Հանրապետության օրենսդրությամբ սահմանված կարգով` պետական գրանցման օրվանից:

2. Առանց իրավաբանական անձ կազմավորելու սպառողական կոպոերացիան համարվում է ստեղծված և կարող է գործել Հայաստանի Հանրապետության քաղաքացիական օրենսգրքի պահանջներին համապատասխան կնքված համատեղ գուրծունեության պայամանագրով սահմանված պայմաններով:>> 

11. Ուժը կորցրած ճանաչել օրենքի 6-րդ, 7-րդ, 8-րդ, 9-րդ և 10-րդ հոդվածները:

12. Սահմանել. <<Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:>>

1. 2-րդ հոդվածով սահմանված 1-ին հոդվածի 1-ին մասում սահմանվել է կոոպերատիվի անդամների համար առնվազն 5 անդամի պահանջ: 
	Ընդունվել է:

Ընդունվել է:

Ընդունվել է մասամբ:

Ընդունվել է:

Ընդունվել է մասամբ:

Ընդունվել է:

Ընդունվել է մասամբ:

Ընդունվել է մասամբ:

Ընդունվել է մասամբ: 

Ընդունվել է 1-ին կետը:

Ընդունվել է:

Ընդունվել է:


	Նախագծի նախաբանում կատարվել է փոփոխություն:
Նախագծի 1-ին հոդվածի 1-ին մասը խմբագրվել է: 
Նախագծի 1-ին հոդվածի 2-րդ մասը շարադրվել է նոր խմբագրությամբ:

Նախագծի 1-ին հոդվածի 3-րդ մասը հանվել է: 
Նախագծի 1-ին հոդվածի 4-րդ մասը շարադրվել է <<Իրավական ակտերի մասին>> ՀՀ օրենքի պահանջներին համապատասխան:

Նախագծի 1-ին հոդվածի 5-րդ մասը խմբագրվել է:

Նախագծի 2-րդ հոդվածը շարադրվել է նոր խմբագրությամբ: 

Նախագծի 3-րդ հոդվածը շարադրվել է նոր խմբագրությամբ: 

Նախագծի 4-րդ հոդվածը շարադրվել է նոր խմբագրությամբ, 3-րդ կետի <<ընկերությունների, միությունների>> բառերը փոխարինվել է <<կոոպերացիայի>> բառով:

Նախագծի 5-րդ հոդվածը շարադրվել է նոր խմբագրությամբ:

Նախագծի 6-10-րդ հոդվածները հանվել են:

Նախագիծը լրացվել է համապատասխան հոդվածով:









